
Shri Gopala Stotram

ஶ்ரீகோ³பாலஸ்தோத்ரம்

வக்ஷஸ்த²லே மணிமயாப⁴ரணாபி⁴ராமே
கல்யாணகல்பலதிகாம் கமலாம் வஹந்தம் ।

வக்த்ரே த³தா⁴நமதிஸுந்த³ரமந்த³ஹாஸம்
ஸஞ்சிந்தயாமி ந்ரு’பகோ³பகுமாரவேஷம் ॥ 1॥

வேதா³ந்தமஸ்தககி³ராம் ப்ரத²மாபி⁴தே⁴யம்
கோ³பாலபா³லவநிதாப⁴வநே நிதே⁴யம் ।

நந்தா³ங்க³நாநயநபங்கஜபா⁴க³தே⁴யம்
ஸஞ்சிந்தயாமி ந்ரு’பகோ³பகுமாரவேஷம் ॥ 2॥

காஞ்சீகலாபகமநீயகடிப்ரதே³ஶம்
காந்தாஸஹஸ்ரகுசமண்ட³லமண்ட³நீயம் ।

காமம் விஶாலநயநம் கருணைகஸிந்து⁴ம்
ஸஞ்சிந்தயாமி ந்ரு’பகோ³பகுமாரவேஷம் ॥ 3॥

ஆஜாநுதீ³ர்க⁴பு⁴ஜமஞ்சிதகஞ்ஜநாப⁴ம்
ஆலோலநேத்ரமஸிதோத்பலகர்ணபூரம் ।

ஆரூட⁴பக்ஷிபதிமாஶ்ரிதகாலமேக⁴ம்
ஸஞ்சிந்தயாமி ந்ரு’பகோ³பகுமாரவேஷம் ॥ 4॥

பு²ல்லாதஸீகுஸுமகாந்திமுஷம் குமாரம்
ஸௌந்த³ர்யஶேவதி⁴முதா³ரகு³ணாபி⁴ராமம் ।

லக்ஷ்ம்யாலயம் கலிதகௌஸ்துப⁴மம்பு³ஜாக்ஷம்
ஸஞ்சிந்தயாமி ந்ரு’பகோ³பகுமாரவேஷம் ॥ 5॥

ஹஸ்தாரவிந்த³யுக³ளீத்⁴ரு’தஶங்க²சக்ரம்
பீதாம்ப³ரம் மகரகுண்ட³லதீ³ப்தக³ண்ட³ம் ।

ஹாராபி⁴ராமமபி⁴ராமகராங்கு³லீயம்
ஸஞ்சிந்தயாமி ந்ரு’பகோ³பகுமாரவேஷம் ॥ 6॥

ஶ்ரீகோ³பாலஸ்தோத்ரம்

கந்த³ர்பகாந்திமருணாத⁴ரமாயதாக்ஷம்
கஸ்தூரிகாதிலகஶோபி⁴தபா²லபா⁴க³ம் ।

பூர்ணேந்து³பி³ம்ப³வத³நம் மது⁴ராவலோகம்
ஸஞ்சிந்தயாமி ந்ரு’பகோ³பகுமாரவேஷம் ॥ 7॥

பா³லம் பா³லம் பா³லமேவ ஸ்மராம:
நீலம் நீலம் நீலமாலோகயாம: ।

கோ³பம் கோ³பம் கோ³பமேவாஶ்ரயாம:
பா³லம் நீலம் கோ³பவேஷம் ப⁴ஜாம:॥ 8॥

வீக்ஷா நீலா லகாவ்ரு’தமுக²ம் தவ குண்ட³லஶ்ரீ-

க³ண்ட³ஸ்த²லாத⁴ரஸுதா⁴ம் ஸத³யாவலோகம் ।
த³த்தாப⁴யம் ச பு⁴ஜத³ண்ட³யுக³ம் விலோக்ய

வக்ஷ: ஶ்ரியோ விஹரணம் ச ப⁴வாம தா³ஸா:॥ 9॥
இதி ஶ்ரீகோ³பாலஸ்தோத்ரம் ஸம்பூர்ணம் ।

